
SPACELOG proiektua: sektoreen arteko lankidetza datuen erabilera
eraginkorrean, logistika- eta produkzio-eragiketen efizientzia,

trazabilitatea eta jasangarritasuna hobetzeko

e Honako hauek sustatzen dute SPACELOG proiektua: Euskadiko Mugikortasun eta
Logistika Klusterrak, BASQUE FOOD CLUSTERek eta Aclima Basque Environment
Clusterrek.

e Euskadin, salgaien garraioak berotegi-efektuko gasen (BEG) isurketen % 35 eragiten du.

Bilbo, 2024ko azaroaren 19a.- Industria digitalaren aroan, logistikak zeregin estrategikoa eta
eraldatzailea hartu du, eta funtsezko zutabe bihurtu da enpresek hainbat sektoretan arrakasta
izan dezaten. Logistikak, salgaien garraioa ez ezik, beste hauek ere barne hartzen ditu:
informazioaren kudeaketa, biltegiratzea, inbentarioen erabilera eta banaketa. Elementu horiek
funtsezkoak dira ondasunak eta baliabide materialak behar dituzten sektore ekonomiko
guztiek behar bezala funtziona dezaten, eta bereziki garrantzitsuak dira ekoizpen
industrialaren hornidura-kateen kudeaketan. Logistika efiziente batek ziurtatzen du
produktuak eta lehengaiak une egokian iritsiko direla helmugara, baina, horretaz gain,

kostuetan eta BEGen isurpenetan ere eragiten du.

Klima-aldaketaren ondorioek gero eta kezka handiagoa sortzen dute, eta industriaren
ingurumen-inpaktua arintzeko ezartzen ari diren erregulazio zorrotzagoek nabarmentzen dute
garraioak sortutako isuriei aurre egiteko premia dagoela. Euskadin, salgaien garraioak
berotegi-efektuko gasen isurpenen % 35 eragiten ditu, IHOBE Ingurumen Jarduketarako
Sozietate Publikoaren datuen arabera. Sektore bakoitzaren ingurumen-aztarna zehatz-mehatz
neurtzeko, funtsezkoa da logistika-eremuko emisioak kontuan hartzea. Testuinguru horretan,
sektoreko datu-espazioak soluzio iraultzailea dira erakundeek informazioa eskuratzeko,
partekatzeko eta aztertzeko duten moduan. Berrikuntza errazten dute, eta sektore bakoitzaren

hazkunde jasangarria sustatzen, bakoitzaren ezaugarri berezietan oinarrituta.

Testuinguru horretan, Euskadiko Mugikortasun eta Logistika Klusterrak, BASQUE FOOD
CLUSTERek eta Aclima Basque Environment Clusterrek SPACELOG - Euskadin Logistikako

datu-espazio bat ezartzeko ikuspegiaren azterketa — bultzatu dute. Ekimen berritzaile horren

helburua da industria-horniduraren katean datu-espazioak ezartzen laguntzea; Euskadiko
elikaduraren sektorea izan da abiapuntua. SPACELOGen bidez, digitalizazioarekin lotutako
erronkei heldu nahi zaie, eta sektoreen arteko lankidetza sustatu, erabakiak hartzean datuen
erabilera efizientea ahalbidetuko duen ekosistema komun bat bultzatuz. SPACELOGetik
eratorritako planteamenduek eragiketa logistikoen trazabilitatea eta efizientzia hobetuko
dituzte, eta, gainera, industria-sektorearen jasangarritasuna eta ingurumen-aztarna murriztea

sustatuko dute.

SPACELOG proiektuaren emaitzen artean, nabarmentzekoa da sektore arteko ekosistema bat
sortu dela, helburutzat duena datu-espazioetan lankidetzan aritzea eta haiek ezartzeko
ibilbide-orri estrategiko bat zehaztea. Erabilera-kasu espezifikoak identifikatuz, eta, horrekin
batera, hornikuntza-kateen efizientzia eta segurtasuna hobetu dezaketen teknologia
giltzarriak identifikatuz, datuak trukatzeko espazio egokiak bermatuko dituzten gobernantza-

ereduak sortuko dira.
SPACELOGek Euskadiko enpresen lehiakortasuna eta jasangarritasuna hobetu nahi ditu, eta,
horretaz gain, lankidetza eta aurrerapen teknologiko partekaturako oinarriak ezarri, haien

bidez eskualde osorako etorkizun jasangarriago eta digitalki aurreratuagoa sustatzeko.

Proiektuaren partzuergoa

¢ Euskadiko Mugikortasun eta Logistika Klusterra
2005ean sortu zen Euskadiko Mugikortasun eta Logistika Klusterra; pertsonen eta
salgaien mugikortasunaren inguruan lanean ari diren eragileen elkarte bat da. Haren
helburua da bazkideei garatzen eta sendotzen laguntzea, berrikuntza, nazioartekotzea
eta lankidetza sustatuz. Mota hauetako 115 elkartekide ditu: azpiegitura-
kudeatzaileak, operadoreak, administrazioak, ikerketa- eta ezagutza-zentroak eta
garraio-produktu, -zerbitzu, -soluzio eta -teknologia adimendunak (ITS) garatzen dituen
industriako kideak. Denen artean eragiten dute mugikortasuna gero eta seguruagoa,
efizienteagoa, jasangarriagoa, garbiagoa eta teknologikoki aurreratuagoa izatea.
Zenbakitan, Klusterreko bazkideen fakturazioa Euskadiko BPGaren % 14,5 da. Diru-

sarreren % 28 kanpoko merkatuetatik dator eta % 3,3 berrikuntzara bideratzen da.

e BASQUE FOOD CLUSTER
BASQUE FOOD CLUSTER Euskadiko elikadura-katearen erreferentziazko elkarte bat
da, eta haren helburua da kate hori osatzen duten enpresen lehiakortasuna sustatzea.
Une honetan 151 enpresak osatzen dute; elkarlanean, elikadura osasungarriagoa eta
jasangarriagoa bultzatzeko lan egiten dute. Horretarako, BASQUE FOOD CLUSTERek
enpresen arteko lankidetza sustatzen du bere bazkideei balioa ematen dieten eta
haien lehiakortasuna hobetzen duten proiektuetarako, eta, hori lortzeko, merkatura eta
kontsumitzaileetara orientatzen da etengabe, berrikuntza bultzatzen du eta

talentuaren aldeko apustua egiten du.

¢ Aclima Basque Environment Cluster
Aclima — Basque Environment Cluster Euskadiko ingurumen-industriaren erakunde
erreferentea da, arloko guztiak biltzen dituena; 29 urte baino gehiagoko bidea egin du
(ON THE GREEN ROAD). Beste eragile batzuentzat, motorrak gara haien jarduera
guztietan jasangarritasuna ezartzeko ikuspegi eta konpromiso integral bat hartzeko
bidean. Gainera, hazkunde jasangarrian jartzen dugu arreta, eta Garapen
Jasangarrirako Helburuak (GJH) eta 2030 Agenda nahiz Europako Itun Berdea

integratzearen aldeko apustu irmoa egiten dugu.

ELKARTEK 2024 Elkarlaneko lkerketa Sustatzeko Laguntza Programak finantzatzen du
SPACELOG proiektua, eta bat dator RIS3 estrategiarekin eta Euskadi 2030 Zientzia,

Teknologia eta Berrikuntzako Planarekin.

Prentsa-kontaktua:

Rakel Reyes

Aclimako komunikazio-arduraduna
Tel.: 653706742

rakel@aclima.eus

